
ᐱᓇᓱᐊᕐᑕᐅᓯᒪᔪᓂᒃ ᑐᓴᕐᑎᓯᐅᑏᑦ 

ᓅᕕᒻᐱᕆ 2020-ᒥᑦ ᕕᕗᐊᔨ 2021-ᒧᑦ 
 
ᐱᖁᔭᑎᒍᑦ, ᐃᓅᓯᒃᑯᑦ-ᐱᖁᔭᕐᑎᒎᕐᓂᒧᑦ ᐊᒻᒪᓗ ᓄᓇᓕᓐᓂ ᑲᒪᒋᔭᖃᕐᓂᒧᑦ ᐱᓇᓱᕝᕕᒃ ᑲᒪᒋᔭᓕᒃ 
ᑲᔪᓯᑎᑕᐅᓂᖏᓐᓂᒃ ᐱᓪᓗᑯᒋᐊᓕᑎᒍᑦ ᐃᑲᔪᕐᓯᒪᔭᐅᓂᖏᑦᑕ ᑕᕐᕋᒥ ᓄᓇᓖᑦ ᐱᖁᔭᑎᒎᕆᐊᓕᓐᓂᒃ ᐊᒻᒪᓗ 
ᓄᓇᓕᓕᕆᓂᕐᓂᒃ. ᒪᓂᔨᓲᒍᒻᒥᔪᖅ ᐱᖁᔭᑎᒍᑦ ᐊᔪᖀᒋᐊᕈᑎᓂᒃ ᐊᒻᒪᓗ ᓴᐳᑦᔨᓯᒪᓂᕐᓂᒃ ᑫᐋᔩᑉ 
ᐱᓇᓱᕝᕕᖏᓐᓂᒃ ᐃᓕᒃᑰᑎᕐᑐᓂᒃ. ᑖᒃᑯᐊ ᐃᓚᓖᑦ ᐆᑦᑐᕋᐅᑎᓕᐅᕐᓂᓂᒃ ᐊᒻᒪᓗ ᕿᒥᕐᕈᓂᕐᓂᒃ ᐱᒍᑦᔨᓂᕐᓄᑦ 
ᐊᖏᖃᑎᖃᕈᑎᓂᒃ ᐊᒻᒪᓗ ᐊᖏᖃᑎᖃᕈᑎᓂᒃ ᐱᓇᓱᕝᕕᖏᓐᓂᒃ ᐃᓕᒃᑰᑎᕐᑐᓂᒃ ᑲᕙᒪᑐᖃᒃᑯᑦ ᐊᒻᒪᓗ 
ᐳᔮᕓᓐᓯᐅᑉ ᑲᕙᒪᖏᓐᓂᒃ, ᐊᑐᐃᓐᓇᕈᕐᑎᓱᑎᒃ ᑐᑭᑖᕈᑎᓂᒃ, ᒪᓕᒐᖕᖑᑎᑕᐅᔪᑦᓴᓂᒃ ᐊᒻᒪᓗ ᐱᖁᔮᐱᓐᓂᒃ 
ᑲᔪᓯᑎᑕᐅᓯᒪᔪᓂᒃ ᑲᑎᒪᔨᓄᑦ ᐊᒻᒪᓗ ᐳᕐᑐᓂᕐᓴᓄᑦ, ᐊᒻᒪᓗ ᐃᓚᐅᕙᑦᓱᑎᒃ ᐊᑭᑭᓐᓂᐹᕐᓯᐅᕈᑏᑦ ᑲᔪᓯᓂᖏᓐᓂ. 
ᐊᒻᒪᓗ, ᐱᓇᓱᕝᕕᒃ ᑲᔪᓯᑎᑦᓯᓲᖅ ᓴᐳᒻᒥᔩᑦ ᐱᖁᔦᑦ ᓯᖁᒥᑦᓱᒋᑦ ᐱᓂᕐᓗᕕᐅᓯᒪᔪᓂᒃ ᐃᑲᔪᕐᓯᕕᒻᒥᒃ, ᐃᓄᐃᑦ 
ᑎᒍᔭᐅᒪᔪᕕᓃᑦ ᓄᓇᓕᓐᓄᑦ ᐃᓚᒋᓕᐅᑎᑎᑕᐅᑦᓯᐊᕆᐊᕐᓂᖏᓐᓄᑦ ᐱᓇᓱᒐᕐᒥ ᑲᒪᔨᓂᒃ ᐊᒻᒪᓗ ᐱᖁᔭᕐᓂᒃ 
ᓯᖁᒥᑦᓯᔪᓂᒃ ᐊᐅᓚᑦᓯᕕᒻᒥᒃ ᒪᓂᔨᓯᒪᓲᒥᒃ ᑭᒡᒐᑐᕈᑎᓂᒃ ᓄᓇᕕᒻᒥᐅᓄᑦ.  
 
ᓱᓇᑐᐃᓐᓇᓄᐊᖓᔪᑦ ᐱᓇᓱᐊᕐᑕᐅᓯᒪᔪᑦ 
 
ᐃᑲᔪᕐᑎᓗᒋᑦ ᐱᓇᓱᕝᕖᑦ ᐃᓕᒃᑰᑎᕐᑐᑦ ᐊᒻᒪᓗ ᐃᓘᓐᓀᓄᑦ ᑲᒪᔨᒻᒪᕆᐅᑉ ᐊᓪᓚᕕᖓ ᐆᑦᑐᕋᐅᑎᓕᐊᕆᑦᓱᒋᑦ 
ᐊᒻᒪᓗ/ᐅᕝᕙᓘᓐᓃᑦ ᕿᒥᕐᕈᓱᒋᑦ ᐊᑦᔨᒌᖕᖏᑐᑦ ᓯᑯᑦᓴᔦᑦ ᐆᑦᑑᑎᒋᑦᓱᒋᑦ ᐅᑯᐊ: 
 

• ᐃᒪᕐᐱᓕᕆᔨᒃᑯᑦ - ᑳᓇᑕ (ᓄᑕᐅᓪᓕᕈᓐᓇᑐᓕᕆᕕᒃ) ᐱᑦᔪᑎᒋᑦᓱᒍ ᓄᓇᖃᕐᖄᑐᕕᓃᑦ ᐃᒪᕐᒥᐅᑕᓂᒃ 
ᐊᑐᕋᑦᓴᑕᕐᓂᓄᑦ ᐊᒻᒪᓗ ᐃᒪᕐᐱᓄᑦ ᐊᐅᓚᑦᓯᓂᖏᑦ 2020-2021 (ᐊᖏᖃᑎᒌᒍᑎᒃ); 

• Gouvernement du Québec (ᑭᓇᓕᒫᒃᑯᑦ ᐊᑦᑕᓀᑦᑐᒦᑦᑎᑕᐅᓂᖏᑦ) ᐱᑦᔪᑎᒋᑦᓱᒋᑦ 
ᑮᓇᐅᔭᖃᕐᑎᑕᐅᓂᖏᑦ ᐃᓚᖏᑎᒍᑦ ᐱᖁᑎᒻᒪᕇᑦ ᐃᓱᐊᕐᕈᑏᑦ ᐊᒻᒪᓗ ᐱᐅᒃᑯᑏᑦ ᐃᓕᖓᔪᑦ 
ᐃᑯᐊᓪᓚᑎᑦᓯᑌᓕᓂᕐᓄᑦ ᒪᑐᒣᓂᕐᓄᑦ ᐸᕐᓀᒍᑎᒃ (ᐊᖏᖃᑎᒌᒍᑎᒃ); 

• ᒪᑭᕝᕕᒃ (ᓄᑕᐅᓪᓕᕈᓐᓇᑐᓕᕆᕕᒃ) ᑲᔪᓯᖏᓐᓇᓚᖓᔪᓂᒃ ᐱᕙᓪᓕᐊᑎᑦᓯᓂᕐᓄᑦ ᓯᕗᓪᓕᐹᖅ ᐱᓇᓱᒐᖅ 
ᑲᖏᕐᓱᒥ 2019-2020 (ᐊᖏᖃᑎᒌᒍᑎᒃ); 

• Ministère du Travail, de l’Emploi et de la Solidarité Sociale (ᑲᔪᓯᖏᓐᓇᓚᖓᔪᓂᒃ 
ᐱᓇᓱᒐᑦᓴᖃᕐᑎᓯᓂᖅ ᐱᑦᔪᑎᒋᑦᓱᒍ ᐳᕙᓕᕆᓐᓈᓗᒃ-19-ᒧᐊᖓᔪᓂᒃ ᑮᓇᐅᔭᖃᕐᑎᓯᓂᖅ ᐃᕕᕐᑎᕕᒃ 
ᐱᓇᓱᕝᕕᒥᒃ (ᐊᖏᖃᑎᒌᒍᑎᒥᒃ ᐋᕐᖀᒋᐊᕐᓂᖅ); 

• Ministère de l’Éducation (ᑲᔪᓯᖏᓐᓇᓚᖓᔪᓂᒃ ᐱᓇᓱᒐᑦᓴᖃᕐᑎᓯᓂᖅ) ᐃᓕᓴᕐᓂᒥᒃ 
ᓴᐱᕐᕆᐊᑎᑦᓯᑌᓕᓂᕐᒧᑦ - ᐃᓱᒪ 2020-2023 (ᐊᖏᖃᑎᒌᒍᑎᒃ); 

• Ministère de l’Environnement et de la Lutte contre les changements climatiques 
(ᓄᑕᐅᓪᓕᕈᓐᓇᑐᓕᕆᕕᒃ) ᓴᓃᑦ ᐃᑦᑕᑯᐃᑦ ᐊᐅᓚᑕᐅᑦᓯᐊᓂᖏᓐᓄᑦ ᑯᐯᑉ ᑕᕐᕋᖓᓂ (ᐊᖏᖃᑎᒌᒍᑎᒃ); 

• ᑳᓇᑕᒥ ᐃᖏᕐᕋᐅᑎᓕᕆᕕᒃ (ᐃᖏᕐᕋᐅᑎᓕᕆᓂᖅ) ᐊᑦᔨᒌᖕᖏᑐᓄᑦ ᐊᑦᑕᑐᕈᑎᓄᑦ ᐊᒻᒪᓗ 
ᐊᖏᖃᑎᒌᒍᑎᒧᑦ ᐱᓪᓗᖁᑎᒧᑦ ᑰᑦᔪᐊᒥ ᑎᒻᒥᔫᕐᓂᐊᕕᐅᑉ ᐃᖏᕐᕋᓂᖓᓄᑦ ᐊᒻᒪᓗ 
ᓯᖁᒥᓯᒪᔪᕐᓂᐊᑕᐅᓂᖓᓄᑦ (2021). 

  
ᐆᑦᑐᕋᐅᑎᓕᐊᕆᑦᓱᒋᑦ ᐃᒣᑦᑐᐃᑦ: 

• 5 ᒪᓕᒐᖕᖑᑎᑦᓯᐅᑎᖏᑦ ᑲᑎᒪᔩᑦ ᓯᑉᑎᒻᐱᕆᐅᓕᕐᑎᓗᒍ; 
• 17 ᑲᑎᒪᔩᑦ ᑐᑭᑖᕈᑎᖏᑦ ᓯᑉᑎᒻᐱᕆᐅᓕᕐᑎᓗᒍ; 

• 36 ᑐᑭᑖᕈᑎᖏᑦ ᐳᕐᑐᓂᕐᓭᑦ ᑲᑎᒪᔩᑦ; 
• 33 ᑭᒡᒐᑐᕐᓂᓄᑦ ᐊᖏᖃᑎᖃᕈᑏᑦ ᐊᑦᔨᒌᖕᖏᑐᓂᒃ ᑐᑭᓯᓂᐊᕐᑎᓂᒃ ᐊᒻᒪᓗ ᓂᐅᕕᕐᑎᓯᔨᓂᒃ. 

 
ᕿᒥᕐᕈᓱᒋᑦ 30 ᐊᑭᑭᓐᓂᐹᕐᓯᐅᓃᑦ ᓯᑯᑦᓴᔭᖁᑎᑕᖏᑦ ᐊᒻᒪᓗ ᕿᒥᕐᕈᓱᒋᑦ 29 ᐊᑭᑭᓐᓂᐸᐅᑎᑦᓯᒋᐊᕈᑏᑦ 
ᐊᑦᔨᒌᖕᖏᑐᓄᑦ ᑭᒡᒐᑐᕈᑎᓄᑦ ᐊᒻᒪᓗ ᓂᐅᕕᐊᑦᓴᓄᑦ. 
 
ᒪᓂᔨᓚᐅᔪᔪᒍᑦ ᐱᖁᔭᑎᒍᑦ ᐊᔪᖀᒋᐊᕈᑎᓂᒃ ᐊᒻᒪᓗ ᐃᓱᒪᒋᔭᕐᑎᓂᒃ ᐱᓇᓱᕝᕕᓄᑦ ᐃᓕᒃᑰᑎᕐᑐᓄᑦ 
ᐊᑦᔨᒌᖕᖏᑐᑦ ᑲᒪᒋᔭᐅᓂᖃᕐᑎᓗᒋᑦ (ᐃᕐᖃᑐᐃᕕᑎᒍᑦ ᐱᓇᓱᐊᕐᑕᐅᔪᑦ ᓴᓇᓂᕐᓂ, ᑭᒡᒐᑐᕐᓂᓄᑦ 
ᐊᖏᖃᑎᖃᕈᑎᓄᑦ ᐊᒻᒪᓗ ᐃᒻᒪᖃᐅᑎᓄᑦ, ᓄᑕᐅᓪᓕᑎᕐᑕᐅᓂᖏᓐᓄᑦ ᐱᓇᓱᐊᕋᑦᓭᑦ ᑯᐯᒻᒥ ᑎᒦᑦ 
ᓇᓗᓀᕐᑐᑕᐅᕕᖓᓂ, ᐊᑦᑕᑐᕐᓂᓄᑦ ᐊᖏᖃᑎᖃᕈᑎᒧᑦ, ᓱᒃᑯᑎᕆᒋᐊᕐᓱᓂ ᐃᓄᒻᒥᒃ ᑐᓵᔭᐅᓂᕐᓗᑎᑦᓯᓂᕐᒧᑦ, 
ᐱᔪᓐᓇᑎᑦᓯᓂᖅ ᑐᑭᓯᐅᑎᑦᓴᓂᒃ ᕿᓄᒍᑎᓕᒻᒥᒃ, ᐊᓯᖏᓪᓗ). 

 
 
ᐱᓪᓗᑯᒋᐊᓕᑦᑎᒍᑦ ᐃᑲᔪᕐᓯᓂᕐᓄᑦ ᓄᓇᓖᑦ ᑲᕙᒫᐱᖏᓐᓂᒃ ᐱᓇᓱᒐᖅ 
 
ᐆᑦᑐᕋᐅᑎᓕᐅᖃᑦᑕᓚᐅᔪᔪᒍᑦ ᑐᑭᑖᕈᑎᓂᒃ, ᒪᓕᒑᐱᓐᓂᒃ, ᑭᒡᒐᑐᕐᓂᓄᑦ ᐊᖏᖃᑎᖃᕈᑎᓂᒃ, ᐊᖏᖃᑎᒌᒍᑎᓂᒃ, 
ᑐᓴᕐᑎᓯᐅᑎᓂᒃ, ᐊᓪᓚᓯᒪᔪᓂᒃ ᐊᒻᒪᓗ ᐊᓯᖏᓐᓂᒃ ᓯᑯᑦᓴᔭᖁᑎᐅᒋᐊᓕᓐᓂᒃ ᓄᓇᓕᓕᕆᓂᕐᓄᑦ ᐃᓕᖓᔪᓂᒃ 
ᓄᓇᓖᑦ ᑲᕙᒫᐱᖏᓐᓄᑦ ᐅᑯᐊ ᐃᓚᐅᑎᓪᓗᒋᑦ: 

• ᐱᓇᓱᐊᕐᑐᓄᑦ ᐱᖁᔦᑦ (ᐱᓇᓱᐊᕋᑦᓭᑦ ᓂᕕᖕᖓᑕᐅᔪᑦ, ᐃᓂᕐᑎᕆᐅᑏᑦ, ᐃᒋᑦᓯᓂᕐᒧᑦ ᐊᓪᓚᑌᑦ ᐊᒻᒪᓗ 
ᐃᓕᖓᔪᑦ ᑕᒪᒃᑯᓄᖓ ᑐᑭᑖᕈᑏᑦ); 

• ᑮᓇᐅᔦᓕᕿᐅᑏᑦ ᐊᑖᓃᑦᑐᓂᒃ ᐊᑦᔨᒌᖕᖏᑐᑦ ᐱᓇᓱᐊᕋᑦᓭᑦ.  
 

ᐅᓪᓗᑕᒫᑦ ᓴᐳᑦᔨᓯᒪᓃᑦ ᓄᓇᓖᑦ ᓯᕗᓕᕐᑎᖏᓐᓂᒃ, ᐊᓪᓚᑎ-ᑮᓇᐅᔭᓕᕆᔨᖏᓐᓂᒃ ᐊᒻᒪᓗ ᓄᓇᓖᑦ 
ᐊᐅᓚᑦᓯᔨᖏᓐᓂᒃ ᐊᑦᔨᒌᖕᖏᑐᓄᑦ ᐱᖁᔭᕐᓄᐊᖓᔪᓄᑦ ᐅᑯᐊᒍᑎᓪᓗᒋᑦ: 

• ᐱᓇᓱᐊᕐᑐᓄᑦ ᐱᖁᔭᖅ (CNESST, ᐱᓇᓱᐊᕐᑐᑦ ᐃᓱᕐᕆᐅᑎᖏᑦ, ᐱᓇᓱᑦᑎᓕᕆᕕᐅᑉ ᒪᓕᒐᖏᑦ, 
ᐃᓂᕐᑎᕆᐅᑏᑦ, ᐃᒋᑦᓯᓃᑦ); 

• ᓄᓀᑦ ᐊᑐᕐᑕᐅᓂᖏᑦ, ᑭᓪᓕᓕᐅᕐᓂᓄᑦ ᒪᓕᒉᑦ ᐊᒻᒪᓗ ᓄᓇᓕᓐᓄᑦ ᑖᒃᓰᔭᕈᑏᑦ; 
• ᐃᓚᒌᑦᑐᑦ ᐃᒻᒪᖃᐅᑎᖏᑦ; 
• ᐊᑦᑕᑐᕈᑎᓂᒃ ᑲᔪᓯᒍᓐᓇᑎᑦᓯᖁᔨᐅᑏᑦ ᕿᓄᒍᑏᑦ. 

 
ᐱᓇᓱᕝᕕᒃ ᐊᑯᓕᕕᐅᑉ ᑲᕙᒫᐱᒃᑯᖏᓐᓅᓚᐅᔪᒻᒥᔪᖅ (ᓅᕕᒻᐱᕆ 8), ᑲᖏᕐᓱᐊᓗᑦᔪᐊᖅ (ᓅᕕᒻᐱᕆ 9 ᐊᒻᒪᓗ 
10), ᐊᐅᐸᓗᒃ (ᑎᓯᒻᐱᕆ 9 ᐊᒻᒪᓗ 10) ᐊᒻᒪᓗ ᑰᑦᔪᐊᖅ (ᔭᓄᐊᔨ 4, 13, 18) ᐃᑲᔪᕐᓯᒋᐊᕐᑐᓱᑎᒃ 
ᓄᓇᓕᓐᓂ ᐊᐅᓚᑦᓯᓂᓕᕆᓂᕐᒧᑦ ᐊᒻᒪᓗ ᑲᒪᒋᓗᒋᑦ ᕿᓄᒍᑕᐅᓯᒪᔪᑦ ᓄᓇᓖᑦ ᑲᕙᒫᐱᖏᓐᓄᑦ.   
 
ᐱᖁᔭᕐᓂᒃ ᓯᖁᒥᑦᓯᔪᓂᒃ ᐊᐅᓚᑦᓯᓂᕐᓄᑦ ᐊᓪᓚᕕᒃ 
 
ᓄᓇᓕᓐᓂ ᐱᖁᔮᐱᓐᓂᒃ ᑲᔪᓯᑎᑦᓯᔩᑦ ᐳᓖᓰᑦ ᐱᓇᓱᐊᒐᖏᑦ ᒪᓕᑦᑕᐅᑎᑦᓯᓃᑦ ᓄᓇᓖᑦ ᐱᖁᔮᐱᖏᓐᓂᒃ ᐊᒻᒪᓗ 
ᐃᑉᐱᒍᓱᑦᑎᓯᒋᐊᕐᐸᓗᑎᒃ ᐃᓱᐃᓪᓕᕈᑕᐅᔪᓂᒃ ᐃᓕᖓᑦᓱᑎᒃ ᓄᓇᓖᑦ ᒪᓕᒐᖏᓐᓄᑦ. ᐅᓪᓗᒥ ᐱᖁᔮᐱᓐᓂᒃ 
ᑲᔪᓯᑎᑦᓯᔨᓂᒃ ᑲᖏᕐᓱᐊᓗᑦᔪᐊᒥ, ᑲᖏᕐᓱᔪᐊᒥ, ᑰᑦᔪᐊᒥ ᐊᒻᒪᓗ ᐳᕕᕐᓂᑐᒥ (4/14). 
 
ᓅᕕᒻᐱᕆᒥᑦ ᕕᕗᐊᔨᒧᑦ, 355 ᑲᒪᒋᔭᐅᓯᒪᑦᓱᑎᒃ ᓄᐃᑕᐅᓯᒪᔪᑦ ᐊᒻᒪᓗ 65 ᓯᖁᒥᑦᓯᓂᕕᓃᑦ 
ᑐᔫᑕᐅᓯᒪᓕᕐᓱᑎᒃ ᐃᕐᖃᑐᐃᕕᒻᒧᑦ ᑲᔪᓯᑎᑕᐅᔪᑦᓴᐅᓱᑎᒃ ᐃᕐᖃᑐᐃᕕᒻᒦᒍᑕᐅᓂᖏᑦ. 
 
ᐱᖁᔭᓕᕆᓂᕐᓄᑦ ᐱᓇᓱᕝᕕᒃ ᑲᔪᓯᑎᑦᓯᓚᐅᔫᖅ ᐃᓕᓐᓂᐊᑎᑦᓯᓂᕐᒥᒃ ᐱᖁᔮᐱᓐᓂᒃ ᒪᓕᑦᑕᐅᑎᑦᓯᔨᓂᒃ ᐳᓖᓯᓂᒃ 
ᐱᖁᔮᐱᓐᓂᒃ ᕿᒻᒥᖃᕐᓂᓄᐊᖓᔪᓂᒃ ᐳᕕᕐᓂᑐᒥ ᕕᕗᐊᔨ 4-ᒥ.  

ᐃᒻᒪᖃᐅᑏᑦ 
 
ᐱᖁᔭᑎᒎᕐᑐᓂᒃ ᐱᓇᓱᕝᕕᒃ 11-ᓂᒃ ᓄᑖᓂᒃ ᐱᒋᐊᖃᕐᓂᕋᐅᑎᖏᓐᓂᒃ ᑫᐋᔩᑉ (4), ᓄᓇᓖᑦ ᑲᕙᒫᐱᖏᑦᑕ (7) 
ᐊᒻᒪᓗ ᑭᖑᓂᖓᒍᑦ ᖃᐅᔨᒋᐊᕐᓯᒪᑦᓱᑎᒃ ᐃᒻᒪᖃᐅᑎᖃᕐᑎᓯᔨᓂᒃ ᑲᒥᐸᓂᓂᒃ. ᐱᓇᓱᕝᕕᒃ 
ᐋᕐᕿᓯᒪᓂᕐᑖᑎᑦᓯᓯᒪᔪᖅ 1-ᒥᒃ ᐃᕐᖃᑐᐃᕕᑎᒍᑦ ᑲᒪᒋᔭᐅᒋᐊᖃᕐᓯᒪᔪᒥᒃ ᐅᓄᕐᓂᓕᓐᓄᑦ $167,476.43-ᓂᒃ.  
 
 
ᐃᓅᓯᒃᑯᑦ-ᐱᖁᔭᕐᑎᒎᕐᓂᒧᑦ ᑭᒡᒐᑐᕈᑏᑦ 
 
ᑲᔪᓯᑎᑦᓯᔨ ᑲᑎᒪᑦᓯᓚᐅᔫᖅ ᐱᖁᔦᑦ ᓯᖁᒥᑦᓱᒋᑦ ᐱᓂᕐᓗᕕᐅᓯᒪᔪᓂᒃ ᓴᐳᑦᔨᔨᓂᒃ ᐊᒻᒪᓗ ᑎᒍᔭᐅᒪᔪᕕᓂᕐᓂᒃ 
ᓄᓇᓕᓐᓄᑦ ᐃᓚᒋᓕᐅᑎᒋᐊᕐᑎᓯᕐᓂᓄᑦ ᑲᒪᔨᓂᒃ ᓴᓪᓗᓂ (ᓅᕕᒻᐱᕆ 30-ᒥᑦ ᑎᓯᒻᐱᕆ 11-ᒧᑦ) ᐊᒻᒪᓗ 
ᐳᕕᕐᓂᑐᒥ (ᔭᓄᐊᔨ 4-ᒥᑦ 8-ᒧᑦ). ᑖᒃᑯᐊ ᑲᑎᒪᓃᑦ ᑭᖑᓂᖓᒍᑦ ᐱᓇᓱᐊᕈᑕᐅᓯᒪᔪᓂᒃ ᑲᒪᒋᐊᕐᓂᐅᓚᐅᔫᑦ, 
ᐅᖃᐅᓯᕆᑦᓱᒋᑦ ᐃᓱᐃᓪᓕᖓᔪᑦ ᐃᓕᖓᑦᓱᑎᒃ ᐱᓇᓱᒐᕐᒧᑦ ᐊᒻᒪᓗ ᒪᓂᑦᓱᒋᑦ ᐋᕐᓂᐊᓯᐅᕐᑕᐅᓂᕐᓄᑦ 
ᐃᑲᔪᕐᓯᒪᐅᑏᑦ ᐊᒻᒪᓗ ᐋᕐᖀᒋᐊᕈᑏᑦ. 
 
ᔭᓄᐊᔨ 27-ᒥ, ᐱᓇᓱᕝᕕᒃ ᑐᓂᔨᓚᐅᔫᖅ ᐃᕐᖃᑐᐃᕕᓕᕆᓂᕐᓄᑦ ᑐᕐᖃᑕᕐᕕᒥᒃ ᑐᓴᕐᑎᓯᐅᑎᓂᒃ ᐃᓅᖃᑎᒌᓂ-
ᐃᕐᖃᑐᐃᕕᓕᕆᓂᕐᓄᑦ ᑭᒡᒐᑐᕈᑎᓂᒃ ᓄᓇᕕᒻᒥ ᖃᓂᒪᓐᓇᖅ ᐳᕙᓕᕆᓐᓈᓗᒃ-19 ᐃᕐᐸᓯᒪᑎᓪᓗᒍ. ᑐᓴᕐᑎᓯᐅᑏᑦ 
ᐃᓗᓕᖃᓚᐅᔫᑦ ᐱᓇᓱᐊᕐᑕᖏᓐᓂᒃ ᓴᐳᒻᒥᔩᑦ ᐊᒻᒪᓗ ᐃᒣᖁᔨᐅᑎᓂᒃ ᑲᒪᒋᔭᐅᓂᖏᓐᓄᑦ ᐃᓱᐃᓪᓕᖓᓲᑦ 
ᐃᓚᖏᑦᑕ ᐃᓕᖓᑦᓱᑎᒃ ᐃᓅᖃᑎᒌᓂ ᐃᕐᖃᑐᐃᕕᓕᕆᓂᕐᓄᑦ ᑭᒡᒐᑐᕈᑎᓂ ᓵᖕᖓᔭᐅᕙᑦᑐᓄᑦ ᐱᖁᔦᑦ 
ᓯᖁᒥᑦᓱᒋᑦ ᐱᓂᕐᓗᕕᐅᓯᒪᔪᓄᑦ, ᐱᖁᔭᕐᓂᒃ ᓯᖁᒥᑦᓯᔪᓂᒃ ᑕᑯᓐᓇᓯᒪᔪᓄᑦ ᐊᒻᒪᓗ ᓴᐳᒻᒥᔨᓄᑦ, ᖃᓂᒪᓐᓇᖅ 
ᓯᐊᒻᒪᓯᒪᑎᓗᒍ.  
 
ᓴᐳᒻᒥᔩᑦ (ᐱᖁᔭᓂᒃ ᓯᖁᒥᑦᓯᔪᓄᑦ ᐱᓂᕐᓗᕕᐅᓯᒪᔪᑦ ᐃᑲᔪᕐᑕᐅᕕᖓ ᓄᓇᕕᒻᒥ) 
 
7 ᐱᓂᕐᓗᕕᐅᓯᒪᔪᓂᒃ ᓴᐳᑦᔨᔩᑦ ᑭᖑᓂᖓᒍᑦ ᑲᒪᒋᔭᖃᖃᑦᑕᓚᐅᔫᑦ ᐊᒻᒪᓗ ᑲᔪᓯᑎᑦᓯᓱᑎᒃ ᐃᑲᔪᕐᓯᓂᕐᒥᓂᒃ, 
ᐱᓂᕐᓗᕕᐅᓯᒪᔪᓂᒃ ᐱᓗᐊᕐᑐᒥᒃ ᐃᕐᖃᑐᐃᕕᒃᑰᓂᖃᕐᑎᓗᒋᑦ (7 ᐃᕐᖃᑐᐃᕕᒃᑰᑐᑦ ᖃᕆᑕᐅᔭᒃᑯᑦ 
ᑕᑯᓐᓇᑕᐅᒍᑎᑎᒍᑦ ᑕᓯᐅᔭᕐᔪᐊᑉ ᓯᑦᔭᖓᓂ, ᐊᒻᒪᓗ 4 ᐃᕐᖃᑐᐃᕕᒃᑰᑐᑦ ᑕᑯᓐᓇᑕᐅᒍᑎᑎᒍᑦ ᐅᖓᕙᐅᑉ 
ᓯᑦᔭᖓᓂ ᐊᒻᒪᓗ ᐆᑦᑐᕋᕐᓂᖃᕐᓱᓂ ᐃᕐᖃᑐᐃᕕᕐᔪᐊᑎᒎᕐᑐᒥᒃ ᑰᑦᔪᐊᒥ ᓅᕕᒻᐱᕆ 2-ᒥᑦ ᑎᓯᒻᐱᕆ 4-ᒧᑦ). 
 
ᓅᕕᒻᐱᕆᒥᑦ ᔭᓄᐊᔨᒧᑦ, ᐱᖁᔦᑦ ᓯᖁᒥᑦᓱᒋᑦ ᐱᓂᕐᓗᕕᐅᓯᒪᔪᓂᒃ ᓴᐳᑦᔨᔩᑦ 209-ᓄᑦ ᕿᓄᕕᐅᓯᒪᓚᐅᔫᑦ 
ᐃᑲᔪᕐᑕᐅᒍᒪᔪᓄᑦ ᐊᒻᒪᓗ ᑐᑭᓯᒍᒪᔪᓄᑦ ᐱᓂᕐᓗᕕᐅᓯᒪᔪᓄᑦ ᐊᒻᒪᓗ ᑕᑯᓐᓇᓯᒪᔪᓄᑦ ᐱᖁᔭᕐᓂᒃ ᓯᖁᒥᑦᓯᔪᓂᒃ  
(87 ᑕᓯᐅᔭᕐᔪᐊᑉ ᓯᑦᔭᖓᓂ ᐊᒻᒪᓗ 122 ᐅᖓᕙᐅᑉ ᓯᑦᔭᖓᓂ) ᐊᕐᖁᑕᐅᑎᓪᓗᒋᑦ ᐳᓖᓯᒃᑯᑦ 
ᐃᑲᔪᕐᓯᔭᐅᒋᐊᓕᓐᓂᒃ ᑭᒡᒐᑐᕐᕕᖓ. 
 

• ᐊᕐᓀᑦ: 79%, ᐊᖑᑏᑦ: 21%, ᐃᓚᐅᑎᓪᓗᒋᑦ ᐅᕕᒃᑫᑦ 18-ᖃᕋᑕᖕᖏᑐᑦ: 13% 
• ᐅᖓᕙᒥ: 42%, ᑕᓯᐅᔭᕐᔪᐊᒥ: 58% 

 
ᐱᓂᕐᓗᕕᐅᓯᒪᔪᓂᒃ ᑲᒪᔩᑦ ᓴᐳᑦᔨᓚᐅᔫᑦ 110-ᓂᒃ ᐱᖁᔦᑦ ᓯᖁᒥᑦᓱᒋᑦ ᐱᓂᕐᓗᕕᐅᓯᒪᔪᓂᒃ 
ᐃᕐᖃᑐᐃᕕᒃᑰᑎᓪᓗᒋᑦ: 

• ᐊᕐᓀᑦ: 81%, ᐊᖑᑏᑦ: 12%, ᐃᓚᐅᑎᓪᓗᒋᑦ ᐅᕕᒃᑫᑦ 18-ᖃᕋᑕᖕᖏᑐᑦ: 7% 
• ᐅᖓᕙᒥ: 37%, ᑕᓯᐅᔭᕐᔪᐊᒥ: 63% 

ᓄᓇᓕᓐᓄᑦ ᐃᓚᒋᓕᐅᑎᑎᑦᓯᒋᐊᕐᓂᓂᒃ ᑲᒪᔩᑦ 
 
4 ᓄᓇᓕᓐᓄᑦ ᐃᓚᒋᓕᐅᑎᑎᑦᓯᒋᐊᕐᓂᓄᑦ ᑲᒪᔩᑦ ᑭᖑᓂᖓᒍᑦ ᑲᒪᒋᔭᖃᖃᑦᑕᓚᐅᔫᑦ 112-ᓂᒃ ᑭᒡᒐᑐᕐᑕᒥᓂᒃ 
ᐊᒻᒪᓗ ᑲᑎᓯᕙᑦᓱᑎᒃ ᑭᒡᒐᑐᕐᑕᒥᓂᒃ ᑕᕐᕿᑕᒫᑦ.  
 
ᓄᓇᓕᓐᓄᑦ ᐃᓚᒋᓕᐅᑎᑎᑦᓯᒋᐊᕐᓂᓂᒃ ᑲᒪᔩᑦ ᐃᕐᖃᑐᐃᕕᒻᒦᖃᑦᑕᓚᐅᔫᑦ ᓄᓇᓕᓐᓂ ᐊᑦᔨᒌᖕᖏᑐᓂ (7 
ᐃᕐᖃᑐᐃᕕᒃᑰᑎᓗᒋᑦ ᑕᑯᓐᓇᖃᑦᑕᐅᑎᒍᑎᑎᒍᑦ ᖃᕆᑕᐅᔭᒃᑯᑦ ᑕᓯᐅᔭᕐᔪᐊᑉ ᓯᑦᔭᖓᓂ, ᐊᒻᒪᓗ 4 
ᐃᕐᖃᑐᐃᕕᒃᑰᑎᓪᓗᒋᑦ ᑕᑯᓐᓇᖃᑦᑕᐅᑎᒍᑎᑎᒍᑦ ᐅᖓᕙᐅᑉ ᓯᑦᔭᖓᓂ), ᐊᒻᒪᓗ ᐃᑲᔪᖃᑦᑕᓱᒋᑦ ᑭᒡᒐᑐᕐᑕᖏᑦ 
ᓄᓇᓕᓐᓂᒃ ᐱᓇᓱᐊᕈᑦᔨᓂᖏᑎᒍᑦ.  
 
ᐃᓕᓐᓂᐊᑎᑦᓯᓂᖅ 
 
ᐱᓇᓱᕝᕕᒃ ᐃᓚᐅᓚᐅᔫᖅ ᐅᑯᓇᓂ ᖃᕆᐅᔭᒃᑯᑦ ᐃᓕᓐᓂᐊᑎᑦᓯᓂᕐᓂ: 

• ᐊᕐᓱᕈᕐᓇᑐᒃᑰᓯᒪᓂᕐᒧᑦ ᑭᖑᓂᖃᕐᓇᑐᒃᑰᑐᓂᒃ ᓱᒃᑯᑕᐅᓯᒪᑦᓱᑎᒃ: ᐃᓕᑕᕐᓯᒍᑏᑦ, ᑐᑭᓯᒪᓃᑦ ᐊᒻᒪᓗ 
ᐃᑲᔪᕐᓯᐅᑎᑦᓭᑦ (ᓅᕕᒻᐱᕆ 27 ᐊᒻᒪᓗ ᑎᓯᒻᐱᕆ 3); 

• ᓄᓇᓕᓐᓂ ᓂᕈᐊᕐᓃᑦ ᐱᕙᓪᓕᐊᒍᓯᖏᑦ ᐃᓚᒌᓂ 1 (ᓅᕕᒻᐱᕆ 18 ᐊᒻᒪᓗ ᔭᓄᐊᔨ 20); 
• ᕿᓂᕈᓰᑦ ᐱᐅᓂᕐᐹᓂᒃ ᐊᑭᑭᓐᓂᐹᕐᓯᐅᕈᑏᑦ ᓯᑯᑦᓴᔭᖁᑎᖏᑎᒍᑦ (ᔭᓄᐊᔨ 19); 
• ᓄᐃᕐᖃᒥᖅ ᐱᖁᔭᖅ ᐊᑭᑭᓐᓂᐹᕐᓯᐅᕈᑎᓄᑦ (ᔭᓄᐊᔨ 28).  

 
ᐱᓇᓱᕝᕕᐅᑉ ᐱᓇᓱᑦᑎᖏᑦ 
 
ᐋᓂ ᓵᓐᑕ ᐱᓇᓱᐊᓕᕐᑐᖅ ᐃᓕᒪᓕᕐᓱᓂ ᐱᓇᓱᒐᕐᒧᑦ ᑎᒍᔭᐅᒪᔪᕕᓂᕐᓂ ᓄᓇᓕᓐᓄᑦ ᐃᓚᒋᓕᐅᑎᒋᐊᕐᑐᓂᒃ 
ᑲᒪᔨᐅᓕᕐᓱᓂ ᑰᑦᔪᐊᒥ, ᐱᒋᐊᓚᐅᔫᖅ ᓅᕕᒻᐱᕆ 2, 2020-ᒥ. ᐋᓚᓯ ᓴᕕᐊᕐᔪᒃ ᐱᓇᓱᐊᕈᓐᓀᑐᖅ ᐱᖁᔦᑦ 
ᓯᖁᒥᑦᓱᒋᑦ ᐱᓂᕐᓗᕕᐅᓯᒪᔪᓂᒃ ᓴᐳᑦᔨᔨᐅᓂᕐᒥ ᑎᓯᒻᐱᕆ 9, 2020-ᒥᓂᑦ. ᐱᓇᓱᑦᑎᓴᕐᓯᐅᓂᖅ ᑲᔪᓯᔪᖅ.  
 
ᐳᕙᓕᕆᓐᓈᓗᒃ 19-ᒧᐊᖓᔪᑦ ᐱᓇᓱᐊᕐᑕᐅᓯᒪᔪᑦ 

• ᓄᓇᓕᓐᓂ ᓯᕗᓕᕐᑏᑦ ᐅᖄᒍᑎᒃᑯᑦ ᑲᑎᒪᓂᖏᓐᓃᐸᑦᑐᒍᑦ; 
• ᐃᓚᐅᓚᐅᔪᔪᒍᑦ ᑲᑎᒪᓂᖓᓄᑦ CAVAC ᐱᑐᑦᓯᒪᐅᑎᒍᑎᐅᑉ ᐅᖃᐅᓯᕆᑦᓱᒋᑦ ᐃᓗᓕᖏᑦ ᑭᒡᒐᑐᕐᓃᑦ 

ᐱᖁᔦᑦ ᓯᖁᒥᑦᓱᒋᑦ ᐱᓂᕐᓗᕕᐅᓯᒪᔪᓂᒃ ᐊᒻᒪᓗ ᐱᖁᔭᕐᓂᒃ ᓯᖁᒥᑦᓯᔪᓂᒃ ᑕᑯᓐᓇᓯᒪᔪᓄᑦ 
ᐳᕙᓕᕆᓐᓈᓗᒃ-19 ᐃᕐᐸᓯᒪᑎᓪᓗᒍ (ᔭᓄᐊᔨ 21); 

• ᐃᓚᐅᓚᐅᔪᔪᒍᑦ ᑲᔪᓯᑎᑦᓯᓂᕐᓄᑦ ᑲᑎᒪᓂᖓᓂ ᐃᕐᖃᑐᐃᕕᒻᒥᒃ ᑲᒪᔩᑦ - ᐱᖁᔭᕐᓂᒃ ᓯᖁᒥᑦᓯᔪᑦ 
ᐊᒻᒪᓗ ᐱᒻᒪᕆᑎᒍᑦ ᖃᓄᐃᓕᔭᐅᒍᑎᑖᕐᑐᓂᒃ ᐱᓇᓱᕝᕖᓂ ᐃᓕᒃᑰᑑᓐᓂ - ᐸᕐᓀᑕᐅᒋᐊᖃᕐᓂᖓᓄᑦ 
ᑕᑯᓐᓇᖃᑦᑕᐅᑎᒍᑎᑎᒍᑦ ᐃᕐᖃᑐᐃᓂᐅᒋᐊᓕᓐᓂᒃ (ᐃᕐᖃᑐᐃᕕᖓᓂ ᑰᑦᔪᐊᑉ, ᐳᕕᕐᓂᑐᖅ, ᑰᑦᔪᐊᕌᐱᒃ, 
ᓴᓪᓗᐃᑦ ᐊᒻᒪᓗ ᐃᓄᑦᔪᐊᖅ) (ᔭᓄᐊᔨ 20). 

ᐱᖁᔭᑎᒍᑦ, ᐃᓅᓯᒃᑯᑦ-ᐱᖁᔭᕐᑎᒎᕐᓂᒧᑦ ᐊᒻᒪᓗ  
ᓄᓇᓕᓐᓂ ᑲᒪᒋᔭᖃᕐᓂᒧᑦ ᐱᓇᓱᕝᕕᒃ 

 
ᑲᒪᔨᒻᒪᕆ 
ᔪᐋᓐ ᕗᐊᕐᑌ, ᑰᑦᔪᐊᖅ 
 
ᑲᒪᔨᒻᒪᕆᐅᑉ ᐃᑲᔪᕐᑎᖓ 
ᑯᐃᓐᑎᓐ ᓕᑭᓕᐊᕐ, ᑰᑦᔪᐊᖅ 
 
ᐊᐅᓚᑦᓯᕕᒻᒥ ᐱᓪᓗᑯᒋᐊᓕᑦᑎ 
ᓘᓯ ᐅᐃᒥᐊᑦ, ᑰᑦᔪᐊᖅ 
 
ᐱᖁᔭᑎᒎᕐᑐᓂᒃ ᐊᔪᖀᒋᐊᕐᑏᑦ 
ᔨᐊᓂᕕᐊᕝ ᓴ.-ᐋᒃᑲᓐ, ᑰᑦᔪᐊᖅ 
ᔨᕋᓯᒧᔅ ᒪᔭᐅᓚ, ᑰᑦᔪᐊᖅ 
ᓓᐋᓐ ᐋᑕ, ᑰᑦᔪᐊᖅ 
 

 
jfortin@krg.ca 
 
 
qleclerc@krg.ca 
 
 
louimet@krg.ca 
 
 
gcarcand@krg.ca 
gmuzaula@krg.ca 
ladam@krg.ca 

 
819-964-2961 ext. 2384 
 
 
819-964-2961 ext. 2290 
 
 
819-964-2961 ext. 2304 
 
 
819-964-2961 ext. 2357 
819-964-2961 ext. 2242 
819-964-2961 ext. 2301  

 
 
 
 
 
 
 
 
 
 
(ᓄᓇᓕᓐᓂᒃ ᐃᑲᔪᕐᓯᒪᓂᖅ) 

 
ᓱᑲᑦᑐᑰᕐᑎᓯᐅᑎᖓ 819-964-0063 
 
ᓄᓇᓕᓕᒫᓂ ᑮᓇᐅᔭᓕᕆᓂᕐᓄᑦ ᐊᒻᒪᓗ ᐊᐅᓚᑦᓯᓂᕐᓄᑦ ᐊᔪᖀᒋᐊᕐᑏᑦ (ᐃᑲᔪᕐᓯᓂᖅ ᓄᓇᓖᑦ ᑲᕙᒫᐱᖏᓐᓂᒃ) 
ᓲᓯ ᐅᓂᖕᓇᒃ, ᐊᐅᐸᓗᒃ sonningnak@krg.ca  
ᒥᐊᔨ ᐴᑎ, ᑕᓯᐅᔭᖅ mberthe@krg.ca 819-633-9924 ext. 32 
 
ᑲᔪᓯᑎᑦᓯᔨ ᐃᓅᖃᑎᒌᓂ-ᐱᖁᔭᑎᒎᕐᑐᓂᒃ ᑭᒡᒐᑐᕈᑎᓂᒃ 
ᕗᔮᓐᓯᔅ ᑲᕈᓐ, ᑰᑦᔪᐊᖅ fcaron@krg.ca 819-964-2961 ext. 2504 
 
ᓄᓇᓕᓐᓄᑦ ᐃᓚᒋᓕᐅᑎᑎᑦᓯᒋᐊᕐᓂᓂᒃ ᑲᒪᔩᑦ 
ᐅᕿᑦᑐᖅ ᑲᒧᕋᓐ, ᓴᓪᓗᐃᑦ ocameron@krg.ca 819-255-8644 
ᒫᓂᑲ ᐊᖏᔫᖅ, ᐳᕕᕐᓂᑐᖅ mangiyou@krg.ca 819-988-2236 
ᒥᐊᔨ ᑐᑲᓗᒃ, ᑰᑦᔪᐊᕌᐱᒃ matookalook@krg.ca 819-929-1084 
ᐋᓂ ᓵᓐᑕ, ᑰᑦᔪᐊᖅ asaunders@krg.ca 819-964-2961 ext. 2251 
 
ᐱᓂᕐᓗᕕᐅᓯᒪᔪᓂᒃ ᓴᐳᒻᒥᔩᑦ (ᓴᐳᒻᒥᔩᑦ) 
ᓯᐊᔭ ᐃᕐᕈᒥᐊᖅ, ᑰᑦᔪᐊᖅ  sekomiak@krg.ca 819-964-2086 
ᓕᓐ ᓕᒥᐊᕐ, ᑰᑦᔪᐊᖅ llemire@krg.ca 819-964-2053 
ᑕᖃ ᕕᔨᐅ, ᑰᑦᔪᐊᖅ tveilleux@krg.ca 819-964-2053 
ᐊᒃᓂᐊᔅ ᕕᓚᒥᖕ, ᑰᑦᔪᐊᕌᐱᒃ afleming@krg.ca 819-929-3742 
ᕃᖏ ᐅᔦᓂ ᐅᙯᑦᑐᖅ, ᐳᕕᕐᓂᑐᖅ ruqaituk@krg.ca 819-988-2867 
ᓯᐊᓯ ᐱ. ᖁᒫᓗᒃ, ᐃᓄᑦᔪᐊᖅ spkumarluk@krg.ca 819-254-8760 ext. 29 
ᐃᓄᑦᑕᖃᖕᖏᑐᖅ, ᓴᓪᓗᐃᑦ 

